
  

 

 

  

Oahppoplána 

Dieđalaš čállin ja guorahallan  

OKT 102 

10 oahppočuoggá  

  

Dohkkehuvvon Sámi allaskuvlla fágalávdegottis áššis fl 42/07 27.6.07. Prorektor dohkkehan 

rievdadusaid 31.10.2008. Dekána dohkkehan loahpalaččat 25.09.2009. Rievdaduvvon 

goahtejođiheaddji mearrádusnotáhta bokte 11.07.22 (Public áššenr. 22/00437-1) ja 05.02.25 (Public 

áššenr. 25/00104-1). 

1. Oahpu namma 

Sámegillii:  Dieđalaš čállin ja guorahallan 

Dárogillii:  Vitenskapelig tekstskriving 

Eaŋgalasgillii:  Scholarly Writing and Reasearch Skills  

 

2. Oppalaš dieđut oahpu birra 

Oahpu koda:  OKT 102 

Dássi:    Bachelor, vuođđooahppu 

Viidodat:   10 oahppočuoggá 

Galli lohkanbaji badjel: Ovtta 

Oahpu lágideapmi: Neahttadoarjjaoahpahus: Eanaš fysalaš oahppodeaivvadeamit Sámi 

allaskuvllas, ja lassin neahttaoahpahus. Fysalaš deaivvademiide ii 

leat vejolaš searvat neahta bokte. 

 

3. Oahpu gullevašvuohta 

Oahppu lea oassin Sámi allaskuvlla oktasaš bachelorvuođđooahpuin. 

 

4. Sisabeassangáibádusat 

• Dábálaš sisabeassangáibádusat alitohppui. Sisabeassanvuođđu sáhttá leat juogo oppalaš 

lohkangelbbolašvuohta (čađahan joatkkaskuvlla, logahaga dahje gymnása) dahje 

reálagelbbolašvuohta. Oppalaš lohkangelbbolašvuođa gáibádusat olgoriikkaohcciide bohtet 

ovdan GSU-listtus. Go oahppu lágiduvvo sámegillii, de olgoriikkaohcciide ii gusto 

dárogielgáibádus, vrd. Forskrift om opptak til høgare utdanning § 2-2 (6). 

• Sámegielmáhttu. 

 

Sámegiela gáibádusa sáhttá deavdit čuovvovaš vugiid mielde: Norgga joatkkaskuvllas sámegiella 1. 

dahje 2. giellan 2, Suoma logahagas eatnigielladutkkus dahje lohkan sámegiela vierrogiellan ja 

Ruoŧa gymnásas eatnigiellan (modersmål 200 čuoggá) dahje ođđaáigásaš giellan (moderna språk 

200–300 čuoggá) dahje vástideaddji sámegieloahppu doaibmi njuolggadusaid mielde. Sámegiela 

gáibádusa sáhttá maid deavdit sámegiela lohkanbadjeoahpuin, 30 oahppočuoggá, dahje vástideaddji 

oahpuin dahje ceavzit giellageahččaleami maid Sámi allaskuvla lágida. Jus lea eahpesihkarvuohta 

man dási gelbbolašvuohta ohccis lea, de ášši ovddiduvvo fágalaš árvvoštallamii ja meannuduvvo 

dán vuođul. 

 

5. Oahpahus- ja eksámengiella  

Oahpahus- ja eksámengiella lea davvisámegiella.  

 

https://hkdir.no/en/foreign-education/lists-and-databases/higher-education-entrance-qualification-gsu
https://lovdata.no/dokument/SF/forskrift/2017-01-06-13#KAPITTEL_2

6. Sisdoallu  

Dieđalaš čállimii gullá hábmet čállosiid vissis formála gáibádusaid mielde earet eará hábmet sisdoalu, 

sihkkarastit čállosa siskkáldas konsisteanssa, dárkkistit čujuhusaid ja gálduid gaskavuođa, ja lágidit 

čállosa nu ahte lea vejolaš earáide iskat čállosa luohtehahttivuođa ja doallevašvuođa. 

 

7. Oahppanjoksosat 

Oahpu maŋŋá studeanta lea olahan dáid oahppanjoksosiid: 

 

Diehtu: 

Studeanta 

- dovdá dieđalaš čállima váldoprinsihpaid 

 

Máhttu:  

Studeanta 

- máhttá hábmet sihke dieđalaš čállosa formála ja sisdollui gullevaš beliid 

- máhttá ohcat iešguđetlágan gálduid 

 

Oppalaš gelbbolašvuohta:  

Studeanta 

- lea hárjánišgoahtán čállit dieđalaš teavsttaid sámegillii 

 

8. Oahpahan- ja oahppanvuogit 

Oahpahus lágiduvvo sihke logaldallamin, joavkobargun, hárjehussan, semináran ja bagadallamin. 

Vurdojuvvo ahte studeanttat oassálastet aktiivvalaččat lágiduvvon oahpahussii.  

 

9. Gáibádusat beassat eksámenii 

Čuovvovaš gáibádusat leat eaktun beassat eksámenii:  

1. Hábmet dutkanplána (eanemus 2 siiddu) 

2. Studeanta čađaha smávva dutkanbarggu ja gaskkusta dan čálalaččat. Čálalaš dutkanboađus lea 

loahpalaš eksámen. Dutkanbarggu galgá golbmii buktit bagadallamii. 

3. Searvat golmma geatnegahtton oktasaš seminárii 

4. Čađahit ovtta oktagaslaš bagadallama 

 

Bargguid galgá studeanta gárvvistit mearriduvvon áigái, ja barggut galget leat dohkkehuvvon ovdal 

go studeanta beassá eksámenii. 

10.  Eksámen  

Eksámen lea 10–12 siidosaš oktagaslaš ruovttubargu, man vuođđun lea ovddalgihtii dohkkehuvvon 

dutkanplána. Čállinbarggus árvvoštallojuvvo čehppodat máhttit sámegillii hábmet čálalaččat dieđalaš 

barggu. 

 

Árvosátni eksámenis addojuvvo ECTS vuogádaga mielde, mas A lea buoremus árvosátni ja E lea 

vuolimus ceavzinárvosátni. Árvosátni F mearkkaša ahte ii leat ceavzán. 

 

11.  Leago privatisttain vejolaš váldit dan oahpu? 

Privatisttain ii leat vejolaš váldit dán oahpu.  

 

12.  Kvalitehtasihkkarastin  

Čujuhuvvo Sámi allaskuvlla kvalitehtasihkkarastinvuogádahkii ja dasa makkár vejolašvuođat ja 

geatnegasvuođat studeanttain leat árvvoštallat Sámi allaskuvlla oahppofálaldagaid ja bálvalusaid 

kvalitehta. Studeanttain lea geatnegasvuohta searvat árvvoštallamiidda mat leat oassin 

kvalitehtasihkkarastinvuogádagas.  

 


